
Եվրասիական տնտեսական միության շրջանակում գիտահետազոտական աշխատանքների իրականացման ոլորտում վարչական համագործակցության մասին» համաձայնագրի ստորագրման նպատակահարմարության

Համաձայնագրի նախագիծը մշակվել է Եվրասիական տնտեսական հանձնաժողովի կողմից՝ առաջնորդվելով  «Եվրասիական տնտեսական միության մասին» 2014 թվականի մայիսի 29-ին ստորագրված պայմանագրի (այսուհետ՝ Պայմանագիր) 68-րդ հոդվածով, համաձայն որի ԵԱՏՄ անդամ պետությունների իրավասու մարմինները արդյունավետ համագործակցություն ապահովելու նպատակով միմյանց աջակցություն են ցուցաբերում, ինչպես նաև՝ տեղեկությունների փոխանակումն ապահովելու նպատակով կնքում են համաձայնագրեր։ Այդպիսի համագործակցությունը ներառում է անդամ պետությունների իրավասու մարմինների միջև տեղեկությունների օպերատիվ փոխանակում Կողմերի կողմից ներգրավված մարմինների միջև:
Ներկայացվող Համաձայնագրի նախագիծն ուղղված է գիտահետազոտական աշխատանքների իրականացման ոլորտում ծառայությունների միասնական շուկայի շրջանակում ԵԱՏՄ անդամ-պետությունների միջև վարչական համագործակցության կանոնակարգմանը։ 
Համաձայնագրի նախագիծը սահմանում է վարչական համագործակցության իրականացման համար անհրաժեշտ թույլտվությունների տրամադրման, ինչպես նաև համապատասխան տեղեկատվության հրապարակման ընթացակարգերը, տեղեկատվության տրամադրման համար անհրաժեշտ հարցման լրացման կարգը, հարցում ստանալու պարագայում դրա հետագա ընթացքն ապահովելու կարգը։
Համաձայնագրի ստորագրումը բխում է գիտահետազոտական աշխատանքների իրականացման ոլորտում Եվրասիական տնտեսական միության ծառայությունների միասնական շուկայի շրջանակում անդամ-պետությունների միջև փոխգործակցության կանոնակարգման անհրաժեշտությունից։
Համաձայնագրի կնքումը թույլ կտա Հայաստանի Հանրապետությունում գիտատեխնիկական գործունեություն իրականացնող անձանց և կառույցներին գիտահետազոտական աշխատանքների իրականացման ոլորտում ծառայությունների միասնական շուկայի մասնակիցների հետ ըստ անհրաժեշտության զարգացնել փոխշահավետ համագործակցություն՝ այսուհետ առաջնորդվելով ծառայությունների ոլորտում տեղեկատվության փոխանակման միասնական կարգով: Համաձայնագրի կնքումը հնարավորություն կտա նաև իրականացնել գիտահետազոտական աշխատանքների կատարման ծառայությունների թույլտվությունների վերաբերյալ տեղեկատվության փոխանակում՝ համապատասխան հարցման համար Համաձայնագրով սահմանվող պահանջներին համաձայն։
[bookmark: _GoBack]«Եվրասիական տնտեսական միության շրջանակներում գիտահետազոտական աշխատանքների կատարման ծառայությունների ոլորտների գծով վարչական համագործակցության մասին» համաձայնագրի ստորագրման առաջարկությանը հավանություն տալու մասին» ՀՀ կառավարության որոշման նախագծի ընդունումը բխում է ՀՀ կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-Լ որոշմամբ հաստատված N 1 Հավելվածի «Գիտություն» բաժնի 27-րդ «Մրցունակ գիտական գործունեության համար նպաստավոր ենթակառուցվածքների զարգացում» նպատակի 27․5-րդ «Գիտական և գիտատեխնիկական բնագավառում միջպետական կամ միջգերատեսչական պայմանագրերի և համաձայնագրերի կնքում» միջոցառումից։
Ելնելով ԵԱՏՄ շրջանակում գիտահետազոտական աշխատանքների իրականացման ոլորտում ծառայությունների տրամադրման ոլորտում բոլոր մասնակիցների համար միասնական կարգի սահմանման անհրաժեշտությունից՝ ՀՀ կրթության, գիտության, մշակույթի և սպորտի նախարարությունը նշյալ համաձայնագրի ստորագրումը համարում է նպատակահարմար: 

